
On comache todi…

On vos lès rdone come
èles nos son-st-arivêyes :
Colau èst si fîr di s’fwace
ki s’è vinte todi. Insi l’ ôte
vièsprêye à l’ dicauze, i l’
èstéve co à fé boudjî sès
muskes dvant sakants
bauchèles èt dîre “Wêtoz
bén ça, c’èst d’èle vraiye
dinamite !” Dj’a ètindu
Marèye, s’ feume sospirer
èt chofler inte sès dints :
“Oyi, mins po tot fé pèter
c’èst deûr di lî alumer s’
cwardia !”

*
Colau èt Marêye ont fini
pa awè on ptit gamin.
Minme k’ il a s’ mouzon
plin d’ rozètès tatches
maugré k’lès parints
fuchinche nwârs di
tchivias tot lès deûs. Si
bén k’ i z-ont stî dmander
pokwè amon l’ mêde k’a
tûzé on long momint.
-“Èst-ce ki vos fyoz l’
amoûr tos lès djoûs ?”
“Nonna, ènn’don, mossieû
l’ docteûr” “Totes lès
samwinnes ?” “Non !”
“Tos lès trwès mwès ?”
“Nonna, savoz, on fait ça
tos ls ans po fièster l’ djoû
d’nosse mariâdje !”
– Adon, i n’vos faut nén
vos è dmander d’pus, ça
n’ pout ièsse ki dl’
èruniâdje !”

*
Rêmond, ki va ricwêri on
côp pa samwine sès ptits
èfants à l’ sôrtîye dès
scoles, i a oyu ène comére
s’plinde à s’ vijène d’
ènn’ awè vèyu di totès lès
coleûrs. Ène miète pus
taurd èle èraléve avou
trwès djones : on djane,
on nwâr èt on blanc…

*

Co on ptit sorîre ? si ça
vos plêt bén…

Èt po cès deûs dêrins là, kwè
mètrîz dins lès « filactêres » ?


